
2.

 
ԱՍՊԻՐԱՆՏՈՒՐԱՅԻ ԸՆԴՈՒՆԵԼՈՒԹՅՈՒՆԸ 

3. ՀԱՅՑՈՐԴՈՒԹՅԱՆ ՁԵՎԱԿԵՐՊՈՒՄԸ 

 

3.1. Հայցորդ կարող են ձևակերպվել մագիստրոսի կամ դիպլոմավորված մասնագետի 

կրթական աստիճան ունեցող անձինք: 

3.2. Հայցորդության ձևակերպումն իրականացվում է յուրաքանչյուր տարվա սեպտեմբեր-

հոկտեմբեր ամիսներին:  

3.3. Կենտրոնի համակարգմամբ Համալսարանի պաշտոնական կայքում տրվում է 

հայտարարություն հայցորդության ձևակերպման (համապատասխան 

մասնագիտությունների, անհրաժեշտ փաստաթղթերի և վերջիններիս ընդունման 

ժամանակահատվածի) վերաբերյալ: 

3.4. Հայցորդության ձևակերպման համար անձի կամ նրա լիազորած անձի կողմից 3.3 

կետում նշված հայտարարության մեջ սահմանված ժամկետում Կենտրոն է 

ներկայացվում Համալսարանի ռեկտորի անունով դիմում (Հավելված 1)՝ կցելով հետևյալ 

փաստաթղթերը. 

3.4.1. անձնագրի և սոցիալական քարտի բնօրինակներ և պատճեններ (բնօրինակները 

հետ են վերադարձվում դիմումը լրացնելուց հետո), 

3.4.2. ինքնակենսագրություն, 

3.4.3. 3 լուսանկար՝ 3x4 չափի, 

3.4.4. բակալավրի և մագիստրոսի կամ դիպլոմավորված մասնագետի դիպլոմների ու 

դրանց հավելվածների բնօրինակներ և պատճեններ (բնօրինակները հետ են 

վերադարձվում դիմումը լրացնելուց հետո), (օտարերկրյա պետություններում 

բարձրագույն կրթություն ստացածների համար` փաստաթուղթ նրանց կրթության 

համարժեքության մասին), 

3.4.5. ընտրված մասնագիտությամբ հրատարակված գիտական աշխատությունների 

ցուցակը և այդ աշխատանքների պատճենները կամ առնվազն 20 տպագրական 

էջի (A4 ձևաչափի) սահմաններում գիտական ռեֆերատ, 

3.4.6. գիտական ղեկավարի գրավոր համաձայնություն գիտական ղեկավարման 

վերաբերյալ (առկայության դեպքում) (Հավելված 2), 

3.4.7. քաղվածք աշխատանքային գրքույկից (առկայության դեպքում): 

3.5. Հայցորդության ձևակերպման համար անհրաժեշտ փաստաթղթերի ներկայացման 

ժամկետի (կետ 3.3) ավարտից հետո ներկայացված ռեֆերատները (կետ 3.4.5) Կենտրոնի 

կողմից տրամադրվում են թողարկող ամբիոններ՝ 5 աշխատանքային օրվա ընթացքում 

դրանց վերաբերյալ գրավոր կարծիք (դրական կամ բացասական) ստանալու նպատակով: 

3.6. Փաստաթղթերի ընդունման վերջնաժամկետից հետո 10 աշխատանքային օրվա 

ընթացքում հայցորդության համակարգ ձևակերպումը կազմակերպելու համար 

Համալսարանի ռեկտորի հրամանով ձևավորվում է ընդունող հանձնաժողով, որի 

կազմում ի պաշտոնե ընդգրկվում են Համալսարանի ռեկտորը՝ որպես հանձնաժողովի 

նախագահ, Կենտրոնի տնօրենը՝ որպես հանձնաժողովի նախագահի տեղակալ, 

Ուսումնամեթոդական գործընթացի կառավարման կենտրոնի պրոռեկտոր-տնօրենը, 

Կենտրոնի հետբուհական կրթության համակարգողը, թողարկող ամբիոն(ներ)ի 

վարիչ(ներ)ը՝ որպես անդամներ: Ընդունող հանձնաժողովի անցկացրած նիստը 

իրավազոր է, եթե մասնակցում է հանձնաժողովի կազմի առնվազն 2/3-ը: Նիստի 



որոշումներն ընդունվում են նիստին ներկա անդամների ձայների պարզ 

մեծամասնությամբ: Ձայների հավասարության դեպքում հանձնաժողովի նախագահն 

ունի վճռորոշ ձայնի իրավունք: Նիստն արձանագրվում է: 

3.7. Ընդունող հանձնաժողովը հայցորդության ձևակերպումը իրականացնում է ընտրված 

մասնագիտությանը համապատասխան գիտական ռեֆերատի մասին թողարկող 

ամբիոնի գրավոր դրական գրախոսականի (կետ 3.5) կամ ընտրված մասնագիտությամբ 

հրատարակված առնվազն 1 գիտական աշխատանքի պատճենի առկայության դեպքում, 

ինչպես նաև ձևակերպման համար պահանջվող այլ փաստաթղթերի (կետ 3.4) 

առկայության ստուգումն իրականացնելուց հետո:  

3.8. Ընդունող հանձնաժողովի՝ դիմորդին որպես հայցորդ ձևակերպելու վերաբերյալ դրական 

որոշման դեպքում վերջինիս կցագրումը, այնուհետև հրամանագրումը կատարվում է 

Համալսարանի ռեկտորի հրամանով՝ հայցորդի հետ կնքելով համապատասխան 

պայմանագիր (Հավելված 4):  

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 


